
Ўзбекистон Республикаси Президентининг 2019 йил 17 январдаги 
ПФ–5635-сон Фармони билан тасдиқланган “2017-2021 йилларда 
Ўзбекистон Республикасини ривожлантиришнинг бешта устувор йўналиши бўйича Ҳаракатлар стратегиясини “Фаол инвестициялар ва ижтимоий ривожланиш йили”да амалга оширишга оид Давлат дастури ижроси бўйича 
МАЪЛУМОТ
2019 йилнинг биринчи чорагида “Фаол инвестициялар ва ижтимоий ривожланиш йили”да амалга оширишга оид давлат Дастури ижросини таъминлаш юзасидан Адлия вазирлиги қуйидаги йўналишда ишлар олиб борди:
I. Давлат дастури ижросининг 1-чорак якуни бўйича мониторинги 
ва таҳлили бўйича:
Фармонга мувофиқ Адлия вазирлигига Давлат дастурида юклатилган вазифаларнинг бажарилишини тизимли равишда мониторинг ва таҳлил қилиб бориш ҳамда умумлаштирилган маълумотларни ҳар ойда Вазирлар Маҳкамасига киритиш юклатилган. Шунга кўра Вазирликда тузилган ишчи гуруҳ томонидан тегишил бандлар бўйича масъул ҳар ойда барарилган ишлар бўйича маълумот олиш йўлга қўйилди. 
Таҳлилларга кўра, ўтган чоракда бажарилиши белгиланган 85 та банддан  
30 таси тўлиқ бажарилди, 5 та банд бўйича Президент Администрациясига, 
23 та банд бўйича тегишли норматив-ҳуқуқий ҳужжатлар лойиҳалари Вазирлар Маҳкамасига киритилди.

Адлия вазирлиги томонидан Давлат дастурида белгиланган вазифа ва тадбирларни бажаришда муддат бузилишига ёки оқсоқликка йўл қўяётган вазирлик ва идораларга 87 маротаба эслатма хатлари киритилди. 
Давлат дастурининг ҳар бир банди бўйича умумлаштирилган таҳлилий маълумотлар Адлия вазирлиги томонидан ҳар ойда Ўзбекистон Республикаси Президенти Администрациясига ва Вазирлар Маҳкамасига киритиб борилмоқда.
II. Давлат дастурида Адлия вазирлигига юклатилган вазифаларнинг бажарилиши бўйича.

Давлат дастурида Адлия вазирлиги жами 18 та бандда асосий (биринчи) ижрочи, 59 та бандда қўшимча ижрочи сифатида белгиланган. 
Жорий йилнинг 1-чорагида 5 та бандда тадбирларни амалга ошириш белгиланган бўлиб, ижроси тўлиқ таъминланди. Хусусан:
биринчидан, қонун ҳужжатларини тайёрлаш ва қабул қилишнинг ҳуқуқий асосларини такомиллаштириш, қонунчилик базасини тизимлаштириш, бунда тўғридан-тўғри ишлайдиган қонунларни қабул қилиш мақсадида “Норматив-ҳуқуқий ҳужжатлар тўғрисида”ги Қонуннинг янги таҳрирдаги лойиҳаси ишлаб чиқилиб, 2019 йил 28 февраль куни Вазирлар Маҳкамасига киритилди 
иккинчидан, Давлат сиёсатининг муҳим йўналиши сифатида давлат хизматларини кўрсатиш соҳаси янада ислоҳ қилиниб, Ўзбекистон Республикаси Президентининг 2019 йил 15 февралдаги “Давлат хизматлари кўрсатиш миллий тизимини янада комплекс ривожлантириш чоралари ҳақида”ги (ПҚ–4193-сон) қарори қабул қилинди. Ушбу қарорга асосан:
– жорий йилнинг 1 апрелидан бошлаб, мол сўйишга рухсат бериш, экспорт контрактини рўйхатдан ўтказиш, қимматбаҳо тошлардан ясалган буюмлар билан чакана савдо қилиш жойини келишиш каби 6 турдаги рухсат бериш тартиб-таомиллари бекор қилинди;

– 1 июндан бошлаб жисмоний ва юридик шахслар давлат хизматларини экстерриториал тамойил бўйича, яъни фуқароларнинг яшаш ва юридик шахсларнинг почта манзилидан қатъий назар республикамизнинг ҳар қандай ҳудудида олиш имконига эга бўлиши белгиланди. Ушбу тадбир ижроси тезлаштирилиб, Адлия вазирлиги ташаббуси билан 1 апрелдан давлат хизматларини экстерриториал тамойил бўйича амалга ошириш йўлга қўйилди.
– фуқароларимизни идорама-идора турли хил маълумот ва ҳужжатларни олишда сарсон бўлиб юришларга чек қўйиш мақсадида давлат ташкилотларининг идоравий электрон базалари ва ахборот тизимларини “Электрон ҳукумат” тизимига интеграция қилиш бўйича аниқ чоралар белгиланди;
– ногиронлиги бўлган шахслар ва бориш қийин бўлган туманлар аҳолисига экспресс-хизматлар текин кўрсатилиши белгиланди;
– Давлат хизматларини кўрсатувчи давлат органлари ва бошқа ташкилотлар мансабдор шахсларига давлат хизматлари кўрсатиш жараёнида фойдаланиладиган ўзларининг ахборот тизимлари ва маълумотлар базаларидаги носозликларни зудлик билан тузатиш чораларини кўриш учун шахсий жавобгарлик юкланди;
– Давлат хизматлари кўрсатиш тартибини белгиловчи нормалари мавжуд идоравий норматив-ҳуқуқий ҳужжатларни юқорироқ юридик кучга эга норматив-ҳуқуқий ҳужжатларда мустаҳкамлаган ҳолда қайта кўриб чиқиладиган идоравий норматив-ҳуқуқий ҳужжатлар рўйхати ва муддатлари тасдиқланди;
– I чоракда 13 та туман ва шаҳарларда замонавий лойиҳалар асосида давлат хизматлари марказларининг янги бинолари қурилиб, фойдаланишга топширилди. Режага асосан 2020 йил якунига қадар барча туман ва шаҳарларда давлат хизматлари марказлари учун кўркам бинолари қад ростлайди. 
учинчидан, суд ва ҳуқуқни муҳофаза қилувчи органларда узоқ муддат давомида бенуқсон фаолият кўрсатаётган ўрта ва ўрта махсус маълумотли ёки бошқа мутахассисларни 5 йил ишлаб бериш шарти билан олий юридик таълим муассасаларига қабул қилиш бўйича Президент қарори лойиҳаси ишлаб чиқилиб Ўзбекистон Республикаси Президенти Админстрациясига киритилди. 
Шунингдек, ҳуқуқбузарликлар профилактикаси ва жамоат хавфсизлигини таъминлаш соҳасида юридик кадрлар тайёрлаш ва қайта тайёрлаш бўйича Тошкент давлат юридик университетининг Ихтисослаштирилган филиали ташкил этилди. Филиалда ўқитиш давлат грантлари асосида амалга оширилиб, йилига пойтахт ва Тошкент вилояти ички ишлар идоралари ва Миллий гвардия тузилмалари учун 300 дан ортиқ олий маълумотли мутахассис кадрлар тайёрлаб берилади.

тўртинчидан, Президентимизнинг 2019 йил 5 февралда “Жаҳон банки 
ва Халқаро молия корпорациясининг “Бизнес юритиш” йиллик ҳисоботида Ўзбекистон Республикасининг рейтингини яхшилашга доир қўшимча чора-тадбирлар тўғрисида”ги қарори қабул қилинди. 

Қарор билан мамлакатимизда қулай бизнес муҳитини ва халқаро майдонда давлатимизнинг ижобий нуфузини шакллантиришга қаратилган, “Бизнес юритиш” йиллик ҳисоботида мамлакатимизнинг рейтингини яхшилашнинг устувор вазифалари белгилаб берилди. Қарорга мувофиқ 2019 йил 1 мартдан:

– кўчмас мулкка бўлган ҳуқуқларни давлат рўйхатидан ўтказиш ва кадастр ҳисобини юритиш учун ариза экстерриториаллик принципи асосида берилиши; 
– кўчмас мулкка эгалик ҳуқуқини олиш билан боғлиқ бўлган гувоҳномаларни нотариал тасдиқлашда нотариал идоралар мажбурий тартибда кўчмас мулкка бўлган ҳуқуқни давлат рўйхатидан ўтказиш тўғрисидаги аризани ва ҳужжатларни давлат рўйхатидан ўтказишни амалга оширувчи органга ахборот-коммуникация тизимлари орқали бепул асосда юбориши; 
– кўчмас мулк объектининг кадастр йиғмажилдини тайёрлаш учун электрон шаклда мурожаат қилиш ва тайёрлаш механизмини жорий этиш орқали қоғоз шаклида мурожаат қилиш ва кадастр йиғмажилдини бериш тўғрисидаги талаб бекор қилиш каби тартиботлар соддалаштирилди.
бешинчидан, Ягона интерактив давлат хизматлари порталида (https://my.gov.uz/uz/info-by-tin/default/index) тадбиркорлик субъектларининг ягона давлат реестридаги юридик шахслар ҳақидаги маълумотларни олишга имкон берувчи тизим жорий этилди. Фойдаланувчиларга қулайлик яратиш мақсадида унинг “Телеграм”даги канали ҳам яратилди.
Шунингдек, “Вазирлар Маҳкамасининг “Ўзбекистон Республикаси Президентининг “Тадбиркорлик субъектларини давлат рўйхатидан ўтказиш ва ҳисобга қўйиш тизимини такомиллаштириш тўғрисида” 2016 йил 28 октябрдаги ПҚ–2646-сон қарорини амалга ошириш чора-тадбирлари тўғрисида” 2017 йил 
9 февралдаги 66-сон қарорига ўзгартириш ва қўшимчалар киритиш тўғрисида”ги Ҳукумат қарори лойиҳаси ишлаб чиқилиб, Президент Администрациясига киритилди.

Шу билан бирга, Давлат дастурида жорий йилнинг апрель ойида Адлия вазирлиги томонидан амалга оширилиши белгиланган 3 та тадбирдан 
2 тасининг ижроси тўлиқ таъминланди, 1 тасининг ижроси қисқа муддатда таъминланади.
Биринчи, хабарларингиз бор жорий йилнинг 25-27 апрель кунлари Ўзбекистон тарихида илк бор “Тошкент ҳуқуқ баҳори” халқаро юридик форуми ўтказилмоқда. Форумда мингдан ортиқ иштирокчилар, жумладан жаҳоннинг 
40 давлатидан 250 нафар етук хорижий экспертлар, нуфузли халқаро юридик компаниялар, консалтинг фирмалар вакиллари, адвокатлар иштирок этмоқди.

Форумнинг асосий тадбирлари доирасида 25-26 апрель кунлари учта йўналишда 17 та муҳокама сессиялари бўлиб ўтди. Булар:
1.  “Сифатли давлат бошқаруви”;
2.  “Қонун устуворлигини таъминлаш ва суд-ҳуқуқ тизимини ислоҳ қилиш”;
3.  “Фаол инвестицион сиёсат” йўналишларида ўтказилмоқда.
Сессияларда 134 нафар эксперт маъруза қилди, уларнинг 100 нафари хорижлик экспертлар.

Форумда ҳуқуқ соҳасидаги энг сўнгги тенденциялар муҳокама қилинади, замонавий юридик фан ва амалиётнинг долзарб масалалари юзасидан фикрлар алмашинади. Унда “Йилнинг энг яхши адвокати”, “Йилнинг энг яхши адвокатлик тузилмаси”, “Йилнинг энг яхши корпоратив юридик хизмати” номинациялари бўйича ғолибларни тақдирлаш маросимлари бўлиб ўтди.

Иккинчи, лицензия ва рухсатномалар бериш жараёнини соддалаштириш бўйича Вазирлар Маҳкамасининг қарори лойиҳаси ишлаб чиқилди. Лойиҳа манфаатдор вазирлик ва идоралар билан келишилди. 
Учинчи, 2019/2020 ўқув йили қабулидан бошлаб босқичма-босқич давлат хизматлари марказлари орқали олий таълим муассасаларига ҳужжат қабул қилиш тизимини йўлга қўйиш мақсадида Адлия вазирлиги томонидан “Олий таълим муассасаларига ўқишга кириш учун ҳужжатларни қабул қилиш бўйича давлат хизматлари кўрсатишнинг маъмурий регламентини тасдиқлаш тўғрисида” Ҳукумат қарори лойиҳаси ишлаб чиқилди.

Лойиҳа манфаатдор вазирлик ва идоралар билан келишилиб, Вазирлар Маҳкамасига киритилди.
Давлат дастурида юклатилган вазифаларнинг бажарилиши Адлия вазирлиги раҳбарияти томонидан алоҳида назоратга олинган бўлиб, вазирликка юклатилган вазифалар ижроси ўз вақтида таъминлаб борилади.

Ўзбекистон Республикаси Адлия вазирлиги

